
«Հա​յաս​տանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություն, Հա​յաս​տանի Հանրապետության կառա​վա​րու​թյան 2023 թվականի դեկտեմբերի 28-ի N 2323-Ն որոշման մեջ լրացումներ ու փոփոխություններ կա​տա​րելու մասին» ՀՀ կառավարության որոշման նախագծի
1. Անհրաժեշտությունը. ՀՀ զինված ուժերի կարիքների ապահովման համար՝ §Գնումների մասին¦ ՀՀ օրենքի 15-րդ հոդվածի 6-րդ մասի 2-րդ կետի հիմքով կնքված պայմանագրային պարտավորությունների կատարման նպատակով անհրաժեշտություն է առաջացել 2024թ. բյուջետային հայտում կատարել մի շարք վերաբաշխումներ:
2. Ընթացիկ իրավիճակը և խնդիրները.
ՀՀ պաշտպանության նախարարության կարիքները ապահովելու համար անհրաժեշտ ապրանքների և ծառայությունների ձեռքբերման նպատակով մի շարք անվանատողերով հայտարարված մրցույթներ հայտերի բացակայության, մասնակից չլինելու կամ բարձր գնային առաջարկների պատճառով համարվել են չկայացած: Որոշ դեպքերում գնման առարկան մատակարար կազմակերպության կողմից չի մատակարարվել պայմանագրով սահմանված ժամկետներում, և ՀՀ պաշտպանության նախարարության նախաձեռնությամբ պայմանագիրը միակողմանի լուծվել է: 
Գնման պլանի մի շարք անվանատողերի մասով պայմանագրերը կնքվել են նախահաշվով հաստատված միավորի արժեքից ավելի ցածր արժեքով, ինչի արդյունքում ձևավորվել են զգալի տնտեսված միջոցներ:
Միաժամանակ ՀՀ զինված ուժերում շահագործվող կառավարման համակարգերի հնարավորությունների ավելացման, պատրաստության գործընթացի ապահովման համար անհրաժեշտ համակարգչային սարքավորումների, տարատեսակ մարմնամարզական և սպորտային գույքի ձեռքբերման նպատակով պայմանով կնքված պայմանագրերի համար անհրաժեշտ է նախատեսել ֆինանսական միջոցներ, որոնք ընդգրկված են առաջնահերթությունների ցանկում, իսկ առաջին պայմանագիրը կնքվել է ս.թ. հունիսի 11-ին:  
3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացում:
4. Կարգավորման նպատակը և բնույթը. Հաշվի առնելով վերոգրյալը, ինչպես նաև հիմք ընդունելով «Գնումների մասին» ՀՀ օրենքի 15-րդ հոդվածի 6-րդ կետը, համաձայն որի՝ կնքված պայմանագիրը լուծվում է, եթե կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում, սույն որոշման նախագծով առաջարկվում է վերոնշյալ նվազեցվող ֆինանսական միջոցներն ուղղել §ՀՀ 2024 թվականի պետական բյուջեի մասին¦ ՀՀ օրենքի առաջնահերթությունների ցանկում ներառված անվանատողերի ձեռքբերմանը:
Միաժամանակ Նախագծի N 3 հավելվածում առկա են գնման առարկաներ (տնտեսագիտական դասակարգման հոդվածի ծածկագիրը՝ 5121, անվանումը՝ տրանսպորտային սարքավորումներ, անվանումը՝ §գնում չհանդիսացող այլ ծախսեր¦, գնման ձևը՝ գչծ, չափի միավորը՝ դրամ, ԳՄԱ դասակարգման միջանցիկ ծածկագրերը՝ 99600000/1 և 99600000/2, գումարը համապատասխանաբար՝ 466.107,3 և 230.427,6 հազար դրամ), որոնք ելնելով անհրաժեշտությունից (առաջնահերթությունից) ավելացվում են՝ կարիքների բավարարման նպատակով:
Կից աղյուսակի տեսքով ներկայացվում է Նախագծի հավելված 8-ում (գնումների պլան) ներառված ԳՄԱ կոդերով գնման առարկաների վերաբերյալ պահանջվող տեղեկատվությունը:
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2024 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
